
ANNOTATSIYA 
Maqolada jamiyat va oilani mustahkamlash bo‘yicha ma’lumotlar asosiy o‘rinda ko‘rsatilgan. 

O‘zligimizga qaytish, milliy urf-odatlarimizni e’zozlash azaliy qadriyat sifatida ochib berilgan. O‘z 
ma’naviy hayotini va kelajagini qurayotgan yoshlarni hayot yo‘llarida oila va jamiyatni o‘rni, 
ularning turmush sharoitlarini yaxshilash borasidagi fikrlar yoritilgan. Shuningdek, salbiy illatlar 
tahsirida jamiyat taraqqiyotining kutilgan darajaga chiqa olmasligi, uning taraqqiyotiga to‘sqinlik 
qiluvchi, inqirozga olib keluvchi kuchlarning yuzaga kelishida ham oilaning hissasi katta ekanligi 
ta’kidlangan. Chunki, oilaning nosog’lomligi, noqobil va nizoli oilalar, ajralishlar sonining ortishi 
jamiyatga turli iqtisodiy, ijtimoiy ziyonlar yetkazadi. Xotin-qizlarga nisbatan tajovuz, zo‘ravonlik, 
kamsitish va haq-huquqlarini poymol etilishi, erta turmush hamda erta tug’riq bo‘yicha o‘rganilgan 
statistika natijalari asosida tahlil qilib berilgan.  

Kalit so‘zlar: jamiyat, oila, xotin-qizlar, tadqiqotlar, zo‘ravonlik, oilaviy munosabatlar, oilani 
turlari, xalqaro tajriba, shaxs, salbiy illatlar, jamiyat va oila. 

ДИНАМИКА ИЗМЕНЕНИЯ СЕМЕЙНЫХ ОТНОШЕНИЙ В ПРОЦЕССЕ 

МОДЕРНИЗАЦИИ ОБЩЕСТВА 
 

АННОТАЦИЯ 
Автор в своей статье анализирует современные процесы изменения, которые 

наблюдаются в институте семьи. Отмечается доминирование в местном обществе почитание 
издревле национальных ценностей, которые выступают как фактор идентичности. Также 
освещается роль семьи и общества в жизненном пути молодых людей, строящих свою 
духовную жизнь и будущее, а также мнения по улучшению условий их жизни. Подчеркивается 
наличие различных негативных факторов, которые тормозят прогресс общества. В этом 

отношении значителен вклад семьи в возникновение социальных сил, препятствующих 
возникновению кризисов. Отмечено, что социально нездоровая семья, в которой высок 
конфликтогенный потенциал, является благоприятной почвой для роста числа разводов. Все 
это наносит обществу различный экономический и социальный ущерб. В статье дается 
авторский анализ статистической информации по случаям агрессии, насилия, дискриминации 
и нарушения прав женщин, ранних браков и ранних родов. 

Ключевые слова: общество, семья, женщины, исследования, насилие, семейные 
отношения, типы семьи, международный опыт, личность, негативные пороки, общество и 
семья. 

DYNAMICS OF CHANGES IN FAMILY RELATIONS IN THE PROCESS OF 

MODERNIZATION OF SOCIETY 
 

ABSTRACT 
The author analyzes the modern processes of change observed in the family institution in his 

article. The dominance of the ancient veneration of national values, which act as a factor of identity, 
in the local society is noted. The role of family and society in the life path of young people building 
their spiritual life and future, as well as opinions on improving their living conditions are also 
highlighted. The presence of various negative factors that hinder the progress of society is 
emphasized. In this regard, the contribution of the family to the emergence of social forces that 
prevent the emergence of crises is significant. It is noted that a socially unhealthy family with a high 
conflict potential is a fertile ground for an increase in the number of divorces. All this causes various 
economic and social damage to society. The article provides the author's analysis of statistical 
information on cases of aggression, violence, discrimination and violation of women's rights, early 
marriages and early births. 

Key words: society, family, women, research, violence, family relations, types of family, 
international experience, personality, negative vices, society and family. 

 
KIRISH  
Oila institutini o‘rganish murakkab va ko‘p qirrali yondashuv hisoblanadi. 1859 yilda “Boston 

Kuaterli Revg’yu” jurnali tahririyati xodimlaridan biri shunday deb, prognoz qilgani XXI asrga kelib 
o‘z tasdig’ini topmoqda: “Eski ma’nodagi oila hayotimizdan yo‘qolmoqda, va bu nafaqat 
institutlarimizning erkin xarakteriga xavf soladi, balki jamiyatimizning mavjudligini ham xavf ostida 
qoldiradi” [1, – С.42]. Natijada, bir asr o‘tib, 1980 yilda Britaniyada konservatorlar partiyasi oila 
tushunchasini siyosiy jihatdan muhokama qildi. 1986-yilda Margaret Tetcher xotin-qiz 
kontservatorlar Konferentsiyasida: “Bizning siyosatimiz oiladan, uning erkinligidan va 
xotirjamligidan boshlanadi” [2], deb erkinligini targ’ib etgan edi. Biroq, o‘sha paytdayoq oila, oila 
institutining tushkun holatini keskin tanqid qilib, hatto, bora-bora uning yo‘qolib ketishini bashorat 
qilishgandi [3, – С.459]. 

Rimliklarda “oila” so‘zi dastlabki mulk egasiga bo‘ysunadigan shaxslar (bu shaxslar 
mulkning bir qismi hisoblangan, mulk egasining o‘z bolalari, xotini asir, sotib olingan yoki meros 
bo‘lib o‘tgan qullar ham shu hisobga kirgan) majmuasini bildirgan. “Ota” so‘zi ham dastlab hozirgi 
ma’nodagi otani emas, balki o‘ziga qarashli oila xo‘jaini yoki egasi, degan so‘zni anglatgan. Ko‘p 
zamonlar oila jamiyatning ijtimoiy iqtisodiy hujayrasi bo‘lib kelgan, dastlab, ishlab chiqarish jamoasi 
bo‘lgan. Biroq, u bu funktsiyani asta-sekin yo‘qota borgan. Shuningdek, oilaning dastlabki mulk va 
iste’mol chiqaruvchi hisoblangan funktsiyasi hozirga qadar saqlanib qolgan. Ammo ijtimoiy maishiy 
xizmat ko‘rsatish tizimining rivojlanishi uning ahamiyatini biroz kamaytirmoqda. 

METODOLOGIYA 
Inson huquqlari umumjahon Deklaratsiyasinin 16-moddasiga muvofiq “Oila – jamiyatining 

tabiiy va asosiy hujayrasi sanaladi va jamiyat hamda davlat tomonidan himoya qilinishga haqli” [4]. 
Deklaratsiyada oilaning bunday ta’riflanishi O‘zbekiston Respublikasi Konstitutsiyasida rasmiy 
ravishda o‘z aksini topdi. 

Oila bir qancha turlarga bo‘linadi. Mahlumki, oila tashkil bo‘lishiga erkak bilan ayol 
o‘rtasidagi nikoh birligi asos bo‘ladi. Ana shu nikohga asosan oila  
3 guruhga bo‘linadi: 

1. Poligam, ya’ni ko‘p nikohli oila. Bunday oilada bir erkak, bir nechta ayol bilan 
nikohda turishi, oila qurishi mumkin. 

2. Monogam - bir nikohli oila, yahni bir erkak bir ayol bilan nikohda turadi. 
3. Qayta tuzilgan – ikkinchi nikohli oila. 
O‘z navbatida oilalar unda yashovchi oila a’zolarining tarkibiga qarab 2 ga bo‘linadi:  
1. oddiy (nuklear) oila. Bunday oila turi eng ko‘p tarqalgan. Unda er-xotin nikohga 

kirmagan, ya’ni oila qurmagan farzandlari bilan birga yashaydi;  
2. murakkab (ko‘p bo‘g’inli) oila. Bunday oilada 2 yoki undan ortiq avlod vakillari birga 

yashaydi. Xususan, ota-ona oila qurgan farzandi bilan birga yashaydi [5,126-127]. 
Guruh yoki guruhiy oila – bir necha opa-singillar boshqa bir toifa erkaklar guruhi bilan 

nikohga kirishishi nazarda tutiladi. Bunday ayollar yoki o‘z qavmidan bo‘lgan erkakka yoki tamoman 
begona urug’ning vakili bo‘lmish erkakka turmushga chiqishi mumkin. Biroq avlodning kelib 
chiqishi onalik urug’iga bog’langan bo‘lib, otalikni belgilash holatlari inobatga olinmagan. 
S.Golodning yozishicha onadan tarqagan avlodlar XIX asr oxiri – XX asr boshlarida ҳam ko‘pgina 
xalqlarda saqlanib kelgan.  

Juftlik oila – alohidan, bir-biriga unchalik yaqin bo‘lmagan yoki mutlaq begona 2 kishi 
o‘rtasidagi nikohni nazarda tutgan bo‘lib, ular o‘rtasidagi munosabatlar har doim ham mustahkam 
bo‘lmagan va tomonlarning xohish-irodasiga ko‘ra u istalgan vaqtda barbod bo‘lishi ham mumkin. 
Xozirda mavjud bo‘lgan oilalarda shaklan shu model saqlab qolingan [6,5].  

ASOSIY QISM 
Hozirda, Jahon statistikasi “Oila” tushunchasi bilan birga “uy xo‘jaligi” tushunchasidan ham 

foydalaniladi. Unda aholining oilaviy holati haqidagi ma’lumotlar uy xo‘jaliklari bo‘yicha to‘planadi. 
“Uy xo‘jaligi” birga xo‘jalik yurituvchi, birga yashovchi kishilarni biriktiruvchi ijtimoiy-iqtisodiy 
yacheykadir [7, – С.39]. 

Aksariyat tadqiqotchilar oilaviy stressni ijtimoiy muhit (vaziyat)ning oila a’zolari 
imkoniyatlaridan oshib ketgan va ushbu oilaviy qadriyatlar yo‘qotilish xavfiga olib keluvchi turli 
talablarga nisbatan salbiy hissiyotlar va umumiy bosim ostida qolish sifatida ta’riflaydi [8, – С.154]. 
Bundan tashqari tadqiqotchilar oilaviy stressni gomeostaz va oilaning ichki barqarorligini buzuvchi, 
uzoq muddatli moslashishni talab qiluvchi hamda oila tuzilmasi darajasidagi o‘zgarishlarga olib 
keluvchi makrovoqea (xavfli vaziyat) sifatida belgilaydi. Faqat ba’zi olimlar oilaviy stressga 
birlamchi tartibni moslashtirishi zarur bo‘lgan mikrovoqea, deb qaraydi.  

Xorijlik mutaxassislar L.Laux va H.Weberlar “Oilaviy stress” deganda oilada sodir 
bo‘layotgan va o‘z ichiga kundalik ziddiyatlarni olgan makro va mikro voqealarga affektiv reaktsiya 
(munosabat)lar tushunilishini qayd etishgan [9, – С.157].  

XX asrning so‘nggi o‘n yilligida boshqa xorijlik olimlar S.Hobfoll, C.Spilberger, P.Bosslar 
“Oilaviy stress”ni individual stressning oilada davomi sifatida belgilab, unda atrof-muhit oila 
a’zolarining individual va jamoaviy resurslariga yuqori talablar qo‘yilishi natijasida, resurslarning 
noo‘rin sarflanishiga olib keladi va oila farovon va tinch yashashiga xavf soladi. Oilaviy stress oila 
barqarorligiga xavf solish demakdir [10, – С.69-72]. 

Ba’zi adabiyotlarda oilaviy stress va qiyinchiliklar nazariy jihatdan tavsiflangan.  
2000 yildi oilaviy stresslarga bag’ishlangan tadqiqot nemis olimi G.Bodenmann tomonidan 

o‘tkazilgani aniqlangan [11, – С.69]. Ushbu tadqiqotning natijasiga ko‘ra, tegishli so‘rovnomada 
ishtirok etgan er-xotinlarning 60% er-xotin munosabatlar bilan bog’liq stressni boshidan kechirishini 
qayd etishgan, ulardan 11% erkaklar va 14% ayol bu stress kuchliligiga urg’u bergan. 34% ayol va 

48% erkak bolalarni tarbiyalash bilan bog’liq stressni o‘rta bosimda, deb baholashgan, biroq, ulardan 
14% ayol va 11% erkak bu turdagi stress kuchli, deb hisoblashgan. Oila kattaligi, ya’ni bobo-buvi, 
aka-ukalar, opa-singillar bilan bog’liq stress 12% ayol va 5% erkakda kuzatilgani aniqlangan.  

P.George, S.Neegartenlar oilada bo‘lgan o‘zgarishlar normativligi mezonini ishlab chiqgan. 
Bular: 

1) umumiylik; 
2) kutilganlik (oilalar bunday qiyinchiliklar paydo bo‘lishini, jumladan bola tug’ilishi, 

bolaning o‘smirlik yoshi va boshqa jihatlari); 
3) qisqa vaqt ichida bo‘lishi. 
Bunda, o‘smir bola shaxsini 2 ta teng bo‘lgan tendentsiyalar mavjudligi bilan ajratilgan: 

birinchisi, rivojlanishning yoshga oid vazifalari bilan bog’liq mustaqil bo‘lishga intilish, ikkinchi 
tomondan esa xavfsizlik, himoyalanganlik va ishonchni ta’minlovchi ota-onadan psixologik 
qaramlikni saqlab qolishga intilish [12, – С.13-22]. Demak, garchi o‘smirning ota-onasidan 
psixologik qaramligi, uning liberal faoliyatiga monelik qilishi kuzatilishi mumkin.  

H.I.McCubbin qiyinchiliklarga oilaviy moslashishni tavsiflovchi  
3 xil oila resursini ajratgan: 

a) Oila a’zolarning shaxsiy resurslari. Oila a’zolarning individual xususiyatlari bilan 
belgilanib, 4 ta komponentidan tashkil topgan: 

- Moliya; 
- Tahlim darajasi; 
- Sog’liq; 
- Psixologik resurslar – o‘zini hurmat qilshi, o‘zining samaradorligi. 
b) Oilaning ichki resurslari. O‘z ichiga oilaviy birdamlik va oilaviy uyg’unlikni oladi. 

O‘zgarishlar vaqtida yaxlit tuzilma sifatida faoliyat yurituvchi oilalar hayot qiyinchiliklarga 
moslashishda samarali hisoblanadi; 

v) Oilaning tashqi resurslari. Emotsional qo‘llab-quvvatlash, hurmat, o‘zaro iliq munosabatini 
ta’minlovchi ijtimoiy qo‘llab-quvvatlash. Ushbu ijtimoiy qo‘llab-quvvatlash turli salbiy ta’sirlardan 
“bufer” bo‘lib xizmat qilib, stress o‘tishi bilan oilani optimal reabilitatsiya qilishga ko‘maklashadi. 

Oila a’zolarining shaxsiy, ichki va tashqi resurslari oila mustahkamligi yoki mo‘rtligini 
belgilashda muhim ahamiyat kasb etadi.  

Boshqacha aytgada, bir butun bo‘lishda ham ruxan, ham mahnan to‘liq bo‘lish juda zarur. 
Qisman bo‘shliq bo‘lsa ham oilani mustahkamligiga salbiy tahsir qiladi.  

Xorijiy tadqiqotchilarining fikriga ko‘ra oilaning stress oldida zaifligini kamaytiruvchi 
qo‘yidagi chora-tadbirlar orqali asosiy 5 ta omil mavjud: 

1) Muammoni bartaraf etishga yo‘naltirilgan chora-tadbirlar orqali yengib o‘tish; 
2) oiladagi o‘zaro munosabatlar va o‘z mavqeidan qoniqish; 
3) emotsional qo‘llab-quvvatlash; 
4) sog’liq; 
5) yaxshilikka umid qilish [13, – С.99]. 
Nazarimizda ushbu 5 ta olim ham takomil emas, aslida oilaning stress oldida zaiflikni 

kamaytirish uchun murosai-madora oltinchi omil sifatida qayd etish mumkin bo‘ladi. 
1-jadval 

Dunyoning ayrim mamlakatlarida erta turmush qurish sabablari [14] 
 
T.r Mamlakat nomi Erta turmush qurish sabablari 
1. Markaziy Afrika Respublikasi Kambag’allik darajasining yuqoriligi, gender 

normalarining o‘rnatilmaganligi, erkak 
tomonidan kuchli bosim o‘tkazilishi, zararli diniy 
qadriyatlar, ayollarning bilimsizligi. 

2. Bangladesh  Kambag’allik, ta’lim darajasining pastligi, 
gender normalar va oilaviy maqomga katta urg’u 

berilishi, ayollar va qizlarga nisbatan 
zo‘ravonlikka oddiy holat sifatida qarashi. 

3. Mozambik  Kambag’allik, zararli an’anaviy odatlar: ko‘p 
xotinlik ko‘plab jamoalarda ustunlik qiladi va 
bolalar nikohi bilan o‘zaro bog’liq, an’anaviy 
gender normalar qizlarning bokiraligiga yuqori 
baho berib, qishloqlarda voyaga yetmaganlar 
nikohini abadiylashtirishga yordam beradi, ta’lim 
darajasining pastligi.  

4. Efiopiya  Ta’lim darajasining pastligi, gender normalar 
o‘rnatilmaganligi, an’anaviy qarashlar, an’anaviy 
zararli urf-odatlar, ijtimoiy maqom, mustaqil 
nikoh. 

5. Braziliya  Kambag’allik darajasining yuqoriligi, gender 
normalar o‘rnatilganligi, tashabbuskorlik: ba’zi 
qizlar nikohni usullaridan deb biladi. Ba’zan 
qizning uydan chiqib ketishi va turmush qurish 
tanlovi ota-onalarning repressiyadan kelib 
chiqgan isyon sifatida qabul qilinadi, bu esa 
ularning oilaviy obro‘siga bo‘lgan xavotiri va 
qizlarning nikohdan tashqari homilador bo‘lish 
xavotiri bilan bog’liq.  

6. Pokiston  Ta’lim darajasining pastligi, gender normalar 
o‘rnatilganligi, diniy qarashlar va zararli urf-
odatlar, oilaviy maqomning ustunligi: nikoh ota-
onalar tomonidan qizlar uchun belgilanadi. 

7. Indoneziya Kambag’allik, ta’lim darajasining pastligi, 
gender normalar va oilaviy maqomga katta urg’u 
berilishi.  

8. Meksika  Ta’lim darajasining pastligi, gender normalar 
o‘rnatilganligi, diniy qarashlar, zararli urf-
odatlar, oilaviy maqomning ustunligi, qizlar 
savdosining avj olganligi. 

9. Rossiya  Jinsiy aloqaga bo‘lgan moyillikning keskin 
ortishi.  

10. Markaziy Osiyo Mamlakatlari  Ta’lim darajasining pastligi, gender normalar 
o‘rnatilmaganligi, diniy qarashlar va zararli urf-
odatlar, oilaviy maqomning ustunligi, qizlar 
savdosi va qizlarni o‘g’irlashning avj olganligi.  

 
Tadqiqot natijalariga ko‘ra, dunyoning ayrim mamlakatlarida erta turmush qurish sabablari va 

omillarini Markaziy Afrika Respublikasida Kambag’allik darajasining yuqoriligi, gender 
normalarining o‘rnatilmaganligi, erkak tomonidan kuchli bosim o‘tkazilishi, zararli diniy qadriyatlar, 
ayollarning bilimsizligiga sabab birinchidan aholining dunyoqarashi, fikrlashi, bir – biriga bo‘lgan 
munosabati namunali tarzda emasligidir. Ikkinchidan, mamlakatda ijtimoiy-siyosiy tomonlama inson 
omilining shakllanish darajasi talab darajada emasligi. Uchinchidan aholi qatlami rivojlanish 
suratlarida emas, aksincha nochorlikdan qutilish maqsadida ish tutishi ortidan ushbu nohush holatlar 
yuzaga kelmoqda.  

Xorijiy mamlakatlarda erta turmush qurishning oldini olish bo‘yicha quyidagi tadbirlar 
amalga oshirilgan. Xususan, bu borada YUNISEF 5 ta muhim vazifani belgilab olgan: 

1. O‘smirlar, ayniqsa, voyaga yetmaganlar nikohi xavfi ostida bo‘lgan qizlar uchun 
imkoniyatlar va resurslarni kengaytirish.  

2. O‘smirlar huquqlarini himoya qiladigan qulay muhit yaratish uchun huquqiy bazani 
mustahkamlash. 

3. Targ’ibot, dasturlash, o‘qitish va taraqqiyotni kuzatish uchun ishonchli ma’lumotlar 
bazasini yaratish va ulardan foydalanishni kengaytirish. 

4. Voyaga yetmaganlar nikohi xavf ostida bo‘lgan yoki ushbu nikoh ta’sirida bo‘lgan 
o‘smirlarning ehtiyojlariga mos tizim va xizmatlarni takomillashtirish. 

5. Qizlarni qo‘llab-quvvatlashni sarmoyalash [15]. 
Xalqaro ayollar tadqiqotlari markazi ICRW- tomonidan voyaga yetmaganlar nikohini 

kechiktirish yoki uning oldini olish bo‘yicha quyidagi 5 ta strategiya belgilangan: 
1. Axborot ko‘nikma va qo‘llab-quvvatlash tarmoqlari bilan qizlarga vakolat berish. 
2. Qizlar, ularning oilalarini iqtisodiy qo‘llab-quvvatlash va rag’batlantirish. 
3. Ota-ona jamiyat a’zolarini o‘qitish hamda birlashtirish. 
4. Qizlarning sifatli ta’lim olish imkoniyatlarini kengaytirish. 
5. Qo‘llab-quvvatlovchi qonunlar va siyosatni rag’batlantirish [16].  
Shu nuqtai nazardan quyida jinsiy tajovuz to‘g’risida shakllanib qolgan 5 ta noto‘g’ri 

tushuncha, ya’ni streotiplarni tahlil qilish maqsadga muvofiq.  
1. Ko‘plab jinsiy tajovuz holatlari begona kishilar tomonidan amalga oshiriladi. 
OAVdagi xabarlarning aksariyatida qurbon ayollar qorong’i tunda ko‘chadagi qandaydir 

begona tomonidan zo‘rlangani haqida hikoya qilingan bo‘ladi. Biroq, aslida, jinsiy tajovuz ko‘p 
holatda qurbonning o‘z uyida biror yaqin shaxs tomonidan amalga oshiriladi. Angliya, Uels va 
Avstraliyada har beshinchi ayol hayotida bir marta bo‘lsa-da, shunday jinsiy zo‘ravonlik qurboni 
bo‘lishi aniqlangan. AQSHda ham ayollar bo‘yicha shunga o‘xshash ma’lumot mavjud. Buyuk 
Britaniyadagi mavjud vaziyat bo‘yicha ma’ulmotlardan ayon bo‘lishicha, zo‘rlash va jiddiyroq jinsiy 
zo‘ravonlikning atigi 10 %igina begona shaxs tomonidan amalga oshiriladi. Zo‘ravonlik xolatlarining 
56 %i qurbonning turmush o‘rtog’i yoki birga yashaydigan kishisi, 33 %i esa do‘st, tanishi yoki oila 
a’zosi qo‘li bilan sodir etiladi.  

2. Haqiqatdan ham jinsiy tajovuzga uchragan jabrlangan bu haqida kimgadir daxldor 
xabar beradi. Zo‘ravonlik holatlarining aksarida qurbon tajovuzkorni taniydi. Ma’lumotlarga ko‘ra, 
Buyuk Britaniyada sodir bo‘lgan jinsiy tajovuz holatlarining 46 %i haqida jinoyat kunining o‘zida 
xabar qilingan bo‘lsa, 14 %i holatning yuzaga chiqishiga qadar oradan 6 oydan ko‘proq vaqt o‘tgan. 
Agar qurbon voyaga yetmagan shaxs bo‘lsa, u holda bunday holatlarning oshkor bo‘lishi uchun 
yanada ko‘proq vaqt talab etiladi. Jinsiy tajovuzga uchragan 16 yoshdan kichik qurbonlarning 28 %i 
bu haqda o‘sha kunining o‘zidayoq xabar bergan, uchdan bir qismi voqea to‘g’risida 6 oydan ziyod 
vaqt sukut saqlagan [17, – С.34]. 

3. Agar zo‘ravonlik holati haqida zudlik bilan xabar berilsa, ishni tergov qilish va 
zo‘ravonga ayblov e’lon qilish osonlashadi. 

Statistik ma’lumotlarga ko‘ra Buyuk Britaniyada zo‘ravonlik jinoyati sodir etilganda, 
zo‘ravonlik jinoyati sodir etilgan kunning o‘zidayoq xabar berilgan jinsiy tajovuz holatlarining 26 
%ida kimdir javobgarlikka tortilganini namoyon etadi. 14 %i holatda esa ish bir yoki bir necha 
kundan so‘ng dalillar yetishmasligi sababli yopilgan. 

Bundan tashqari, tajovuz haqida o‘sha kunning o‘zidayoq xabar bergan shaxslarning hammasi 
ham qurbon bo‘lib chiqmaydi, balki kimning qamalishi uchun shu bahona o‘ylab topilgan bo‘ladi. 
Masalan, AQSHda xabar qilingan jinsiy tajovuz xolatlarining atigi 18 %ida kimdir hibsga olingan va 
2 %idagina gimondor jazoga tortilgan.  

4. Agar qurbon zo‘rlanishni rostan istamasa, unda zo‘ravonga kuchi boricha qarshi 
turishi lozim.  

AQSH politsiyasi ixtiyorida 274 ta holat bo‘yicha mavjud ma’lumotlardan qurbonlarning 22 
%igina zo‘ravonga urish yoki chinqirish orqali qarshilik qilishga intilgani aniqlangan. Qurbonlarning 
katta qismi – 56 %i esa o‘tinish va yolvorish orqali zo‘ravonning “ko‘nglini yumshatish”ga uringan 
[18, – С.35].   

XULOSA 

Yangi O‘zbekistonda oila milliy urf-odatlar, qadriyatlar, an’analar va udumlarning jamiyat 
rivoji va oila barqarorligiga xizmat qiluvchi jihatlarini ilg’or, insoniyat taraqqiyotiga aloqador 
an’analar bilan uyg’unlashtiruvchi tabiiy makondir;  

Mamlakatimizda oila insonparvarlik va demokratiya tamoyillarining tom ma’noda jamiyatda 
ustuvor bo‘lishi va har bir jamiyat a’zosi bo‘lgan fuqaro tomonidan ongli tarzda idrok qilinishi uchun 
tom ma’noda ma’rifat maktabini o‘ynaydi;  

Yangi O‘zbekistonda oila umuminsoniy qadriyatlarga sodiqlik, mamlakatda tinchlik va 
xavfsizllikni ta’minlanishi uchun ma’naviy qo‘rg’on rolini o‘ynaydigan ijtimoiy institutga 
aylanmoqda. 

Yangi O‘zbekistonda oila har bir fuqaroning kuch va iqtidorini o‘z halol va safarbar mehnati 
orqali ro‘zg’orning iqtisodiy takomilini ta’minlash, shu orqali jamiyatda ishlab chiqarish kuchlarining 
samaradorligini ta’minlovchi ijtimoiy munosabatlarni rivojlantirish muhim ahamiyatga ega. Oila 
iqtisodini barqarorlashtirishda oilaviy tadbirkorlik, ijara, oilaviy ishlab chiqarish, xususan, 
kasanachilik shakllaridan oqilona foydalanish orqali va oila byudjetini yaxshilash, turmush tarzini 
farovonlanish uchun zamonaviy texnika va texnologiyalardan unumli va o‘rindi foydalanish davr 
talabiga aylandi.  

Mamlakatimizda fuqarolarni yuksak huquqiy madaniyatni shakllantirish orqali inson huquq 
va erkinliklariga ongli munosabatni ta’minlash, bunda milliy, umuminsoniy va demokratik tamoyillar 
ma’no-mohiyatini yetkazish dolzarb masalalardan biridir.  

Oilada o‘z intellektual, aql-zakovat va iqtidori bilan ilmiy-texnikaviy salohiyatdan samarali 
foydalanish orqali innovatsion texnologiyalar oila barqarorligiga yo‘naltirish, ijodiy muhitni 
ta’minlashga xizmat qiladi. 

